north wales economic ambition board
m bwrdd uchelgais economaidd gogledd cymru

Ymchwiliad y Pwyllgor Materion Cymreig i effeithiolrwydd Cynlluniau Twf a Bargeinion
Dinesig i Gymru

Ymateb gan Fwrdd Uchelgais Economaidd Gogledd Cymru

Mae Bwrdd Uchelgais Economaidd Gogledd Cymru yn bartneriaeth o'r chwe Awdurdod Lleol yny
Gogledd, ynghyd a dau Goleg AB, y ddwy Brifysgol, Cyngor Busnes Gogledd Cymru a Merswy
Dyfrdwy a Bwrdd Cyflawni Busnes Gogledd Cymru.

Bwrdd Uchelgais Economaidd Gogledd Cymru yw'r corff sy'n goruchwylio Cynllun Twf Gogledd
Cymru.

Mae’r Bwrdd Uchelgais yn croesawu’r cyfle i ymateb i'r ymchwiliad i effeithiolrwydd Cynlluniau Twf a
Bargeinion Dinesig i Gymru.

Mae gan y Bwrdd Uchelgais weledigaeth ar gyfer dyfodol economi Gogledd Cymru “Gweledigaeth
Twf Gogledd Cymru”. Yn ogystal mae “Cynllun Gweithredu” drafft mewn lle ar gyfer gosod
trefniadau ar gyfer gweithredu Cynllun Twf Gogledd Cymru.

Yr ymateb i'r cwestiynau

Sut mae Bargen Ddinesig Prifddinas-Ranbarth Caerdydd yn gweithredu ar hyn o bryd?

Pa mor llwyddiannus oedd gweithredu Bargen Ddinesig Prifddinas-Ranbarth Caerdydd a pha
welliannau sydd wedi'u gweld yn economi Prifddinas-Ranbarth Caerdydd o ganlyniad?

Sut mae Bargen Ddinesig Bae Abertawe wedi gwella'r economi lleol?

Beth fydd yn newid gyda llywodraethu Bargen Ddinesig Bae Abertawe yn sgil yr adolygiad
annibynnol?

Pa wersi ellir eu dysgu o'r Bargeinion Dinesig ar gyfer cynigion cynlluniau twf Gogledd a
Chanolbarth Cymru?

Mae'r adolygiadau diweddar sydd wedi'u cyhoeddi ynghylch Bargen Ddinesig Bae Abertawe wedi
darparu casgliadau ac argymhellion a fydd yn cael eu hystyried fel gwersi i'w dysgu arfaethedig ar
gyfer Cynllun Twf Gogledd Cymru.

e Bydd y Bwrdd Uchelgais a'r Bwrdd Cyflawni Busnes yn annog craffu'r Achosion Busnes
Amlinellol a'r Achosion Busnes Llawn ymlaen llaw.

e Bydd y Swyddfa Rhaglen yn cael ei dynodi’'n Swyddfa Rheoli Portffolio, ac mae Canllaw
Swyddfa Rheoli Portffolio'n cael ei ddatblygu ar hyn o bryd.

e Defnyddir proses Adolygu Porth er mwyn rheoli cynnydd Prosiectau'r Cynllun Twf drwy'r
gweithrediad a'r cyflawniad.

e Caiff Cyfarwyddwr Rhaglen ei benodi er mwyn sicrhau y rhoddir arweiniad a chyngor
awdurdodol annibynnol i'r Byrddau. Bydd gan y Cyfarwyddwr Rhaglen linell adrodd
uniongyrchol i'r Bwrdd Uchelgais.

e Mae'r Bwrdd Uchelgais yn cyflawni Gweledigaeth Twf i Ogledd Cymru. Yn y tymor byr,
byddwn yn canolbwyntio ar gyflawni Cynllun Twf Gogledd Cymru sy'n gydran o'r
Weledigaeth Twf. Mae'r Cynllun Twf yn cynnig pecyn sy'n cynnwys saith Rhaglen a 14
prosiect rhyng-gysylltiedig. Yn ogystal, bydd y Bwrdd Uchelgais yn arwain ar nifer o
Gynlluniau Ochr.

e Bydd pob un o'r 14 prosiect wedi'i gynnwys o fewn Penawdau'r Telerau ar gyfer y Cynllun
Twf. Wrth gynnig ymagwedd ddeuol ar gyfer y 14 prosiect, bydd chwe phrosiect wedi'u
cynnwys o fewn y cam cyntaf, a'r wyth sy'n weddill yn yr ail gam.

e Mae'r holl bartneriaid o fewn y Bwrdd Uchelgais wedi'u hymrwymo i'r bartneriaeth a
chyflawni Gweledigaeth Twf y Gogledd. Caiff rolau a swyddogaethau prosiectau twf eu
dosbarthu i sicrhau cydbwysedd cyfartal ar draws y Bwrdd Uchelgais.

e Mae trefniadau yn eu lle gan y Bwrdd Uchelgais ar gyfer llinellau cyfathrebu clir. Mae'r
Bwrdd Uchelgais yn cyfarfod bob mis ac mae cynrychiolwyr yr holl bartneriaid o gwmpas y
bwrdd. Hefyd, mae'r Grwp Swyddogion Gweithredol yn cyfarfod bob mis - mae holl
arweinwyr y prosiectau yn ffurfio rhan o'r griwp hwn. Mae cyfarfodydd bob pythefnos wedi'u
rhaglennu rhwng cynrychiolwyr y Bwrdd Uchelgais a swyddogion Llywodraeth y DU a
Llywodraeth Cymru.

Beth fyddai effaith Cynllun Twf arfaethedig Gogledd Cymru ar economi'r Gogledd, pa sectorau
fyddai'n elwa, a beth fydd ansawdd y swyddi a gaiff eu creu?

Nod Cynllun Twf Gogledd Cymru yw cyflawni twf glan, cefnogi cynnydd o 6% mewn GVA, creu 4,298
o swyddi newydd, cynhyrchu £511 miliwn o fuddsoddiad uniongyrchol gan y sector preifat gan
arwain at gyfraniad anuniongyrchol o £3.339bn gan y sector preifat. Yn ogystal, bydd yn darparu sail
sgiliau sylweddol well yn y rhanbarth.

Bydd y Cynllun Twf yn cyflawni'r isod ar gyfer y Gogledd:
1. Adeiladu ar ein cryfderau i roi hwb i gynhyrchedd, ac fel rhanbarth:

e Byddwn wedi'n lleoli fel un o leoliadau arweiniol yn y DU ar gyfer cynhyrchu ynni a
buddsoddiadau yn y gadwyn gyflenwi sy'n gysylltiedig ag ynni, gydag arbenigedd mewn
technolegau a phrosesau carbon isel;

e Byddwn yn manteisio ar y rhwydwaith cryf o gwmniau angori sydd a phroffil
rhyngwladol, i adeiladu clwstwr gweithgynhyrchu uwch - un a fydd yn hynod
gystadleuol ar lwyfan byd-eang;

e  Byddwn yn canolbwynt o ragoriaeth arloesedd a thechnoleg ac yn arweinydd wrth
drosi syniadau cyffrous yn gynnyrch a gwasanaethau masnachol cryf;




e  Byddwn yn datblygu ac yn lledaenu enw da’r Gogledd fel canolfan ragoriaeth ar gyfer
y diwydiannau seiliedig ar y tir a thwristiaeth ac yn sefydlu'n hunain yn gadarn fel prif
leoliad twristiaeth antur y DU.

2. Mynd i'r afael a heriau strwythurol hir-dymor a rhwystrau economaidd allweddol yn y
rhanbarth, megis trafnidiaeth, isadeiledd digidol, saflecedd ac eiddo sydd wedi'u hoedi, a
materion sgiliau a chyflogaeth. Caiff hyn ei gyflawni mewn modd cydlynol, strategol ac
integredig. Drwy ymyraethau o'r fath, byddwn yn cefnogi ac yn hwyluso'r sector preifat i
fuddsoddi mewn swyddi a thwf.

3. Hyrwyddo twf cynhwysol, gan roi sylw i afreoleidd-dra ac anghyfartaledd cymdeithasol a
gofodol o fewn y rhanbarth. Mae twf cynhwysol yn rhan ganolog o raglen ein Cynllun Twf.

4. Mynd i'r afael @ materion sy'n cyd-fynd a'r blaenoriaethau strategol ar gyfer twf fel yr
amlinellir mewn dogfennau polisi allweddol, megis y Weledigaeth Twf ar gyfer Gogledd
Cymru, Cynllun Gweithredu Economaidd a Deddf Llesiant Cenedlaethau'r Dyfodol
Llywodraeth Cymru a Strategaeth Ddiwydiannol Llywodraeth y DU.

Bydd yr holl gyrff cyhoeddus perthnasol yn gweithio ar y cyd i wella llesiant economaidd,
cymdeithasol, amgylcheddol a diwylliannol y Gogledd - yn unol a'r nodau llesiant. Mae ein holl
Raglenni yn seiliedig ar egwyddorion ymyraethau cydgysylltiedig, wedi'u cynllunio dros y tymor hir i
gyflawni gwelliannau cynaliadwy ym mherfformiad economi'r Gogledd.

A yw'r cyllid cyfredol gan Lywodraeth y DU a Llywodraeth Cymru yn ddigonol i gefnogi Cynllun Twf
Gogledd Cymru?

Mae Llywodraeth y DU a Llywodraeth Cymru wedi neilltuo £120 miliwn yr un er dibenion Cynllun
Twf i Ogledd Cymru.

Fodd bynnag, mae'r Cynllun Gweithredu yn gwneud yr achos dros swm ychwanegol o £20 miliwn
gan y naill lywodraeth a'r llall er mwyn cefnogi ariannu pecyn o brosiectau sy'n mynd i'r afael a'r
heriau y mae'r rhanbarth yn eu hwynebu, yn benodol yng ngoleuni'r cyhoeddiad diweddar gan
Horizon y bydd gwaith ar yr Orsaf Bwer Niwclear newydd, Wylfa Newydd (sydd werth £20bn) yn cael
ei atal am gyfnod amhenodol.

Beth ddylai Cynllun Twf Canolbarth Cymru ei gynnwys ac ar ba sectorau y dylai ganolbwyntio?

Pa strwythurau cefnogi ddylai fod yn eu lle i alluogi i gynnig Cynllun Twf Canolbarth Cymru fod yn
llwyddiannus?




